
QORTI CIVILI
PRIM' AWLA

ONOR. IMRALLEF
JOSEPH R. MICALLEF

Seduta tat-8 ta' Mejju, 2003

LAWRENCE QUINTANO FOODSERVICE LIMITED gja’
Pre Pack Limited

VS
Anton DEBONO
[I-Qorti:

Rat I-Att ta¢-Citazzjoni mressaq fis-26 ta’ Mejju, 2000, i
bih il-kumpannija attri¢i ippremettiet:

llli b’sentenza ta’ din I-Onorabbli Qorti fl-ismijiet “Anton
Debono vs Law. Quintano Foodservice gia Pre Pack
Limited” numru 2693/99 moghtija fl-24 ta’ Marzu 2000,
kopja legali annessa Dok. A, din |-Onorabbli Qorti, fil-
kontumacja tas-socjeta’, iddecidiet illi:

1. Tiddikjara lis-soc¢jeta’ konvenuta responsabbili
ghall-korriment u ghad-danni konsegwenzjali li sofra I-
attur fis-17 t'Ottubru 1997;

2. Tillikwida d-danni sofferti mill-attur b’rizultat ta’ |-
in¢ident imsemmi fl-ammont ta’ tlett elef, sitt mja u sebgha
u tletin lira maltin u tmenin ¢entezmu (Lm3,637.80);

3. Tikkundanna lis-socjeta’ konvenuta thallas lill-
attur l-ammont ta’ tlett elef, sitt mija u sebgha u tletin lira
maltin u tmenin ¢entezmu (Lm3,637.80) u cioe’ I-ammont
kollu ta’ danni hekk likwidat bl-ispejjez u bl-imghax mitlub;

lIli f'dik il-kawza, is-soc¢jeta’ ma nghatatx iz-zmien sabiex
taghmel is-sottomissjonijiet taghha bil-miktub biex
tiddefendi ruhha kontra t-talba ta’ |-attur gabel ma I-Qorti
ghaddiet ghas-sentenza, u dana kontra d-dispost ta’ |-
artikolu 158(10) tal-Kodici ta” Organizzazzjoni u Pro¢edura
Civili;

llli, ghalhekk, is-soc¢jeta’ ma nghatatx l|-opportunita’ i
tiddefendi ruhha fil-parametri lilha miftuha bil-ligi fl-istat
kontumacjali taghha;

llli I-kontumacja tas-socjeta’ kellha titgies mill-Qorti bhala
kontestazzjoni, u ghalhekk il-Qorti kellha tassigura illi,
anke fl-istat kontumacjali tas-socjeta’ konvenuta, ir-regoli
ta’ smiegh xieraq kellhom jigu osservati;

llli inoltre, d-dokumenti pprezentati mill-attur fil-kawza fl-
ismijiet fuq premessi, jigifieri, Dokument AD1 u Dokument
AD2, huma biss kopji mhux awtentikati, kif jitlob I-artikolu
636, tal-Kodici ta’ Organizzazzjoni u Pro¢edura Civili;

lIli ghalhekk dawk id-dokumenti m’humiex, u qatt ma
setghu jitgiesu bhala prova ammissibbli izda [-Qorti
strahet fughom biex waslet ghad-decizjoni taghha;

llli langas konferma bil-gurament ta’ dawn id-dokumenti
mhux awtentici ma saret minn min allegatament
harighom;

lIli b’hekk, is-sentenza moghtija minn din I-Onorabbli Qorti
hija rizultat ta’ applikazzjoni hazina tal-ligi kif irid I-artikolu
811(e) tal-Kodi¢i ta’ Orgnaizzazzjoni u Procedura Civili;

lIli ghalhekk hemm lok ghal ritrattazzjoni tal-kawza, wara i
dik is-sentenza kif moghtija tigi mhassra;

llli l-in¢ident @gara tort unikament tal-konvenut Anton
Debono, li ma mexiex skond I-istruzzjonijiet tas-socjeta’ u
ma utilizzax il-mezzi moghtija lilu mis-soéjeta sabiex
jipprotedgi lilu nnifsu;

Ghalhekk il-kumpannija attri¢i talbet lil din I-Onorabbli
Qorti ghaliex m’ghandhiex:

1. Thassar u tirrevoka s-sentenza taghha fil-kawza
fl-ismijiet “Anton Debono vs Law. Quintano Foodservice
gia Pre Pack Limited” Citazzjoni numru 2693/99 moghtija
fl-24 ta’ Marzu 2000;

2. Tordna r-ritrattazzjoni ta’ |-istess kawza;

3. Tiddikjara illi l-in¢ident gara tort unikament tal-
konvenut Anton Debono;

Rat id-Dikjarazzjoni mahlufa u n-Nota tax-Xiehda tal-
istess kumpannija attrici ritrattanda, flimkien mad-
dokument mehmuz maghha;

Rat in-Nota mressqga fit-12 ta’ Marzu, 2001, |i biha I-
imharrek ritrattat eccepixxa:

1. Fl-ewwel lok jigi eccepit illi s-sentenza moghtija
minn din I-Onorabbli Qorti diversament preseduta, li ged
tigi attakkata u mitluba r-ritrattazzjoni taghha, hi fl-ismijiet
“Anton Debono vs Law. Quintano Foodservice Limited gia
Pre Pack Limited” (Citaz. Nru. 2693/99) deciza fl-24 ta’
Marzu 2000 u ghalhekk josta I|-karenza ta’ interess

guridiku tas-Socjeta’ attri¢i fil-kawza odjerna li tippromwovi
din l-istanza;

2. lli subordinament u minghajr pregudizzju ghall-
premess, it-talbiet attrici huma infondati fil-fatt u fid-dritt
peress:

(@) illi s-Socjeta’ attrici ma tistax titlob ir-ritrattazzjoni
tal-kawza tal-Prim’Awla tal-Qorti Civili fl-ismijiet “Anton
Debono vs Law. Quintano Foodservice Limited gia Pre
Pack Limited” (Citaz. Nru. 2693/99) deéiza fl-24 ta’ Marzu
2000 u li ghaddiet in gudikat, peress illi kienet taf bil-fatti
illi minhabba fihom qed titlob ir-ritrattazzjoni ferm qabel
ghalaq iz-zmien tal-appell tal-imsemmija kawza u
ghalhekk josta r-rekwizit kif stipulat fl-Artikolu 812 tal-Kap.
12;

(b) illil mhemmx lok i tintalab ir-revoka u r-
ritrattazzjoni tal-kawza tal-Prim’Awla tal-Qorti Civili tal-24
ta’ Marzu 2000 fl-ismijiet premessi peress illi mhux minnu
li din id-decizjoni applikat il-ligi hazin fit-termini i jistipula I-
artiklu 811(e) tal-Kap. 12;

3. lIli subordinament u minghajr pregudizzju ghall-
premess, is-sentenza in kwistjoni moghtija minn din |I-
Onorabbli Qorti, diversament preseduta u li qged tigi
attakkata u mitluba r-ritrattazzjoni taghha, hi gusta u
inghatat skond il-ligi wara li s-Socjeta’ attrici ghalkemm
debitament notifikata bagghet kontumaci u m’ghamlet xejn
hiex tiggustifika I-kontumacja taghha u halliet ukoll I-
imsemmija sentenza tghaddi in gudikat;

Salvi e¢ezzjonijiet ohra;
Rat id-Dikjarazzjoni mahlufa u n-Nota tax-Xiehda tal-
imharrek ritrattat;

Rat id-Degriet taghha tal-15 ta’ Marzu, 2001, li bih ordnat
il-bidliet mitluba fl-atti tal-kawza;

Rat il-verbal tas-smigh tal-15 ta’ Marzu, 2001, li fih u
minhabba I-bidliet ordnati kif fuq inghad, I-imharrek irtira |-
ewwel e¢cezzjoni tieghu;

Rat id-Degriet taghha tas-6 ta’ Gunju, 2001, li bih tat
zmien lill-partijiet biex iressqu Noti ta’ Sottomissjonijiet
dwar it-tieni ec¢ezzjoni tal-imharrek;

Rat in-Nota ta’ Sottomissjonijiet imressga mill-kumpannija
attriéi fl-14 ta’ Marzu, 2002, dwar it-tieni eccezzjoni tal-
imharrek ritrattat;

Rat in-Nota ta’ Sottomissjonijiet imressqa mill-imharrek
ritrattat fl-4 t'April, 2002°, bi twegiba ghal dik imressqa
mill-kumpannija attrici;

Semghet it-trattazzjoni b’zieda tal-avukati tal-partijiet dwar
l-imsemmija ec¢éezzjoni;

Rat |-atti kollha tal-kawza;

Rat id-degrieti taghha tal-15 ta’ Mejju, 2002, tas-27 ta’
Settembru, 2002, u tas-16 ta’ Jannar, 2003, li bihom
halliet il-kawza ghas-sentenza dwar it-tieni ec¢cezzjoni tal-
imharrek ritrattat;

Ikkunsidrat:

llli b’din l-azzjoni, |-kumpannija attrici geghda titlob i
kawza li kienet infethet kontriha mill-imharrek u li nqatghet
fl-24 ta’ Marzu, 2000, terga’ tinstama’ minhabba li ma
nghatatx opportunita’ biex tressaq is-sottomissjonijiet
taghha gabel ma kienet inghatat is-sentenza;

llli min-naha tieghu, I-imharrek jghid li t-talba m’ghandhiex
tintlaga’ ghaliex ladarba I-kumpannija attrici (f'din il-kawza)
halliet li s-sentenza moghtija kontriha ssir gudikat u,
minkejja li kienet taf bil-kawza, ma ressqitx appell mis-

! Pagg. 69 sa 71 tal-process
2 Pagg. 72-5 tal-process

sentenza fiz-zmien moghti lilha, ma tistax tressaq talba
ghal smigh mill-§did tal-kawza. Minbarra dan, jghid ukoll li
ma jezistux ir-ragunijiet biex bihom il-kawza terga’
tinstama’ kif geghda tghid il-kumpannija attrici ritrattanda;

llli din is-sentenza geghda tinghata dwar dik il-parti tat-
tieni eC¢tezzjoni tal-imharrek ritrattat i titkellem dwar jekk
il-kumpannija attri¢i tistax tressaq it-talba taghha tal-lum
fid-dawl ta’ dak li jipprovdi I-artikolu 812 tal-Kapitolu 12 tal-
Ligijiet ta’ Malta;

lIli ghal dak li jirrigwarda |-fatti rilevanti li johorgu mill-atti,
jirrizulta li fI-14 ta’ Dicembru, 1999, Anton Debono fetah
kawza kontra |-kumpannija attrici (f'din il-kawza) biex jigi
dikjarat li hija kienet tanti ghall-griehi li garrab meta korra
waqt li kien gieghed jahdem maghha u biex hi tkun
kundannata thallsu d-danni. Il-kawza kienet appuntata
ghas-smigh fis-16 ta’ Frar, 2000, u I-kumpannija attrici
(fdin il-kawza) kienet notifikata bl-atti u bl-avviz tas-smigh
fil-11 ta’ Jannar, 2000. Ma ressqitx Nota tal-
Eccezzjonijiet. Meta ssejhet il-kawza, fis-16 ta’ Frar,
2000, deher l-attur (fdik il-kawza) u l-avukat tieghu: ghall-
kumpannija attri¢i (fdin il-kawza) ma deher hadd. [l-Qorti
semghet ix-xhieda ta’ Debono dak inhar tal-ewwel smigh
u halliet il-kawza ghas-sentenza ghall-24 ta’ Marzu, 2000,
meta fil-fatt inghatat is-sentenza. Ma sarx appell mis-
sentenza. Din il-kawza infethet xahrejn u jumejn wara |i
nghatat is-sentenza msemmija;

i ghal dak li jirrigwarda |-aspetti legali |i jsawru |-
eccezzjoni taht ezami, ghandu jinghad li |-pro¢edura tar-
ritrattazzjoni ghandha zewg ghanijiet: fl-ewwel post, dik li
thassar ghal kollox u mhux biss parzjalment® sentenza li
tkun saret gudikat bejn il-partijiet u dan ghal xi wahda mir-
ragunijiet specifici u tassattivi msemmija mil-ligi*; u, fit-tieni
post, dik li terga’ tinstama’ |-kawza li s-sentenza taghha
tkun thassret u li tinghata sentenza ohra mill-gdid. Qabel
ma [-Qorti tkun soddisfatta li sabet raguni tajba biex
thassar is-sentenza ewlenija, m’ghandhiex, bhala regola,

® App. Civ. 5.6.1985 fil-kawza fl-ismijiet Kontrollur tad-Dwana vs Michael Zammit et
4 App. Civ. 7.12.1936 fil-kawza fl-ismijiet Wismayer vs Wismayer et (Kollez. Vol:
XXIX.i.795)

tidhol biex tqis il-mertu tal-kwestjoni maqtugha bis-
sentenza li taghha jintalab it-thassir’;

[lli I-Qorti thossha fid-dmir tghid ukoll li ghalkemm il-kawza
tal-lum kienet thalliet ghas-sentenza dwar it-tieni
eccezzjoni tal-imharrek ritrattat, saru sottomissjonijiet mill-
partijiet dwar il-“mertu” tat-talba dwar is-smigh mill-gdid.
Ma sar l-ebda verbal Ili jibdel dak tas-smigh tas-6 ta’
Gunju, 2001, u ghalhekk il-Qorti m’hijiex sejra tqis hwejjeg
lil hinn minn dawk li jintlagtu mill-e¢¢ezzjoni taht ezami;

[lli billi s-sentenza li dwarha infethet din il-pro¢edura kienet
moghtija minn din il-Qorti bhala qorti tal-ewwel grad, I-
azzjoni tal-attur tinbena fuq l-artikolu 812 tal-Kap 12, kif
japplika mieghu l-artikolu 811(e). Skond il-ligi, u ghar-
raguni msemmija mill-kumpannija attri¢i ritrattanda, din I-
azzjoni trid issir fi zmien tliet (3) xhur minn dak inhar tas-
sentenza li nghatat kontriha fil-proceduri I-ohrajn fejn
kienet imharrka®;

llli b’Zieda ma’ dak li nghad izjed ‘il fuq dwar in-natura
eccCezzjonali tal-procedura tar-ritrattazzjoni, irid jinghad

ukoll li I-prova tar-raguni li ghaliha parti titlob li kawza tigi
mismugha mill-gdid trid issir minn dik Il-istess parti u trid
issir b’mod i jwassal lill-Qorti |i tgis li t-talba hija

misthoqga’. Il-parti ritrattata m’ghandha ghalfejn tipprova
xejn, specjalment meta r-raguni li ssejjes it-talba ghas-
smigh mill-gdid ma titnissilx minn ghamil tal-parti ritrattata,
bhal f'dan il-kaz;

llli r-rimedju tar-ritrattazzjoni huwa wiehed straordinarju li
jolgot sentenza li tkun saret gudikat. Huwa essenzjali
fkull sistema ta’ dritt, li sentenza ghandha tkun I-ahhar
kelma dwar l-istat ta’ dritt bejn partijiet fi kwestjoni, u s-
sahha taghha titgies bhala s-sewwa maghruf (pro veritate
habetur). Kif inghad®, l-effikacja guridika u socjali tal-
gudikat titlob li I-amministrazzjoni tal-gustizzja ma tigix

> Kumm. 16.12.1915 fil-kawza fl-ismijiet Harrison noe vs Zammit noe (Kollez. Vol:
XXI1.iii.235)
® Art 818(1)(d) tal-Kap 12

Ara, per ezempju, Kumm. 27.4.1992 fil-kawza fl-ismijiet Aquilina vs Ciantar noe
(Kollez. Vol: LXXV1.iv.666)
8 App. Civ. 28.6.1973 fil-kawza fl-ismijiet Caterina Gerada et vs Avukat Dottor
Antonio Caruana (mhix pubblikata)

imfixkla billi, fi kwalunkwe stadju u minghajr limiti, |-parti
telliefa terga’ tgajjem il-kwestjoni u tiftahha. Huwa
ghalhekk, il-ledislatur ried li jaghti espressament, b’'mod
tassativ u fdawn it-termini biss r-rimedju tar-ritrattazzjoni li
bih biss sentenza tista’ tigi attalkkata u mwaqqa’ wara li
tkun saret gudikat. B’dan il-mod, jekk ghal kaz partikolari
ma japplikawx ir-rimedji ecécezzjonali tal-istitut tar-
ritrattazzjoni, m’hemm I-ebda mod kif titwaqqga’ sentenza li
ghaddiet in gudikat®. Minbarra dan, ilu Zmien twil stabilit
il-prin¢ipju li s-sahha tar-rabta ta’ sentenza li ghaddiet
f'gudikat ma titwaqqax lanqas bir-rimedju tar-ritrattazzjoni
fejn ma jintweriex li |-parti kienet im¢ahhda milli tiddefendi
lilha nnifisha, ghall-kuntrarju ta’ fejn nagset li tiddefendi
lilha nnifisha jew ma haditx dawk il-passi biex tizgura
difiza xierqa™;

lIli ghalkemm huwa minnu li din il-kawza nfethet fangas
minn tlitt xhur minn meta kienet inghatat is-sentenza, dan
m’huwiex il-kriterju wahdien li |-kumpannija attrici
ritrattanda trid turi biex teghleb |-ec¢ezzjoni li ressaq I-
imharrek ritrattat. Hija trid turi gabel kull haga ohra li |-fatt
allegat minnha bhala raguni siewja biex il-kawza
maqtugha tinstama’ mill-gdid saret tafu wara |i kien
ghalgilha z-zmien biex tappella mis-sentenza™;

lIli, ghar-rigward tat-tifsira moghtija lill-artikolu 812 tal-
Kodi¢i tal-Pro¢edura taht ezami, inghad li I-kundizzjoni li
tantha jista’ jinghata r-rimedju tar-ritrattazzjoni ta’
sentenza moghtija minn Qorti tal-ewwel istanza li ma
tkunx giet appellata (jigifieri li r-raguni ghar-ritrattazzjoni
ssir maghrufa wara li jkun ghalaq iz-zmien ghall-appell
mill-imsemmija sentenza) hija wahda li trid tintwera ghas-
sudisfazzjon tal-Qorti li quddiemha ssir it-talba biex il-
kawza tinstama’ mill-gdid. Fi kliem iehor, it-twettiq ta’ din
il-kundizzjoni tirbah fuq it-terminu ta’ tlitt xhur i fih tista’
tintalab ir-ritrattazzjoni. Din il-kundizzjoni giet imfissra
bhala “dekadenza” stabilita mill-imsemmi artikolu'?;

® App. Inf. 31.7.1996 fil-kawza fl-ismijiet Martin Farrugia vs John Mifsud et (mhix

pubblikata)

0 Kumm. 31.3.1894 fil-kawza fl-ismijiet Zonda vs Parthenis (Kollez. Vol: XIV.i.219)

" App. Civ. 25.4.1975 fil-kawza fl-ismijiet Androcles Scicluna vs John Caruana et

(Mhix pubblikata)

2 App. Civ. 15.2.1995 fil-kawza fl-ismijiet Hyzler noe vs Pisani et noe (Kollez. Vol:
LXXIX.ii.326)

lIli wahda mill-indizji ewlenin li tmur kontra I-kundizzjoni
msemmija fl-artikolu 812 hija n-notifika kif imiss fl-ewwel
istanza lill-parti li wara s-sentenza titlob is-smigh mill-gdid
tal-kawza. Jekk dik il-parti kienet taf bil-kawza (u huwa
ghal dan il-ghan Ii ssir in-notifika tal-atti) u tongos i
tressaq appell mis-sentenza moghtija, titlef il-jedd li titlob
is-smigh ~ mill-gdid  tal-kawza  bil-procedura tar-
ritrattazzjoni'>;

llli I-kumpannija attrici tghid li, fdan il-kaz, “il-fatti ma
jikkostitwux il-bazi tar-ritrattazzjoni, izda I-fatti huma dawk
stabiliti fis-sentenza deciza” u zzid tghid li “hija I-ligi li
tosta ghall-effikacja ta’ dik is-sentenza, u mhux il-fatti”. L-
attur ritrattat igis dan l-argument bhala loghob bil-kliem. 1I-
Qorti tghid li, thares kif thares lejn is-sottomissjoni, -
kumpannija attrici bl-ebda mod ma fissret kif |-
applikazzjoni hazina tal-ligi fis-sentenza saret taf biha biss
wara |li ghalgilha z-zmien biex tressaq appell minnha.
Minflok ghamlet dan, I-abbli difensur taghha, waqt it-
trattazzjoni tal-ahhar, ressaq Il-argument li ladarba r-
ritrattazzjoni qeghda tinbena fuq il-ksur tal-ligi fis-
sentenza, lanqas jista’ jinghad li japplikaw id-
dispozizzjonijet tal-artikolu 812. I[I-Qorti ma tistax tilga’
dan l-argument. Fl-ewwel lok, ir-ritrattazzjoni hija moghtija
biss ghal wahda mir-ragunijiet imsemmija fl-artikolu 811,
Fit-tieni lok, I-artikolu 812 japplika ghall-kazijiet kollha fejn
jista’ jsir is-smigh mill-gdid ta’ kawza fl-ewwel grad li ma
jkunx tressaqg appell mis-sentenza taghha fiz-zmien i trid
i-ligi;

lli fdan ir-rigward, il-Qorti jkollha taghti kreditu ghas-
sottomissjonijiet tal-imharrek ritrattat fejn dan juri Ii I-
kumpannija attri¢i ritrattanda kellha kull possibilita® i,
ladarba kienet notifikata kif imiss, tqis li fil-limiti tal-
kontumacja taghha, taghmel dak |i pro¢eduralment kien
possibbli biex tiddefendi ruhha. Ma' dawn is-
sottomissjonijiet, il-Qorti tqis li thalla zmien xieraq bejn
meta |-Qorti semghet ix-xhieda u I-jum |i fih tat is-
sentenza. Ma jidher li kien hemm Il-ebda talba mill-

8 Kumm. 30.3.1995 fil-kawza fl-ismijiet Mifsud et noe vs Vella (Kollez. Vol: LXXIX.iv.1377)
“ Art 813 tal-Kap 12

kumpannija ritrattanda biex tithalla tressaq Nota ta’
Sottomissjonijiet, jew li |-Qorti tiegaf milli tghaddi ghall-
prolazzjoni tas-sentenza. Fuq kollox, il-kumpannija attrici
ritrattanda ma ganglet |-ebda kwestjoni tas-siwi tan-
notifika, tant li r-raguni tat-talba taghha ghas-smigh mill-
gdid tal-kawza ma bnithiex tant I-artikolu 811(b);

llli, meta jitgiesu dawn il-fatti kollha, din il-Qorti jkollha
tasal ghall-konkluzjoni li I-kumpannija attrici ma wrietx kif
imiss li dak li geghda tilmenta minnu issa ma kinitx taf bih
saz-zmien |li setghet tressaq appell mis-sentenza, u
ghalkhekk |-ewwel fergha tat-tieni e¢cezzjoni tal-imharrek
ritrattat hija misthoqqa;

Ghal dawn ir-ragunijiet, il-Qorti geghda tiddeciedi billi:

Tilga’ t-tieni eccezzjoni tal-imharrek ritrattat Anton
Debono u tiddikjara li I-kumpannija attri¢i ritrattanda ma
sehhilhiex turi li wettget kif imiss dak minnha mitlub mill-
artikolu 812 tal-Kapitolu 12 tal-Ligijiet ta’ Malta; u

Tehles lill-istess imharrek ritrattat milli jibga' izjed fil-
kawza, bl-ispejjez kontra I-kumpannija attri¢i ritrattanda.

